
Thrianta: het Dreintse oorlogsknien

Geert Meijering hef sinds vief jaor Thrianta-knienen, een Dreints knienenras mit een biezunder verhaal. Toen hij mit dizze knienen
begunde, was e al een ervaren knienenfokker. Hij is lid van de Kleindierenveriening Midden-Drenthe en bestuurslid van de Thrianta-
en Hulstlander Club. Het Thrianta-knien beheurt tét het levend cultureel arfgoed.

Wij staot op een vrogge mérgen mit zien dreeén in een
gezellig schuurtie in Bérk: knienenfolkker Geert Meijering,
dierenarts Harry Arts en de verslaggeefster. Het rok naor
vers stro en der klinkt van alle kaanten geritsel. Tegen de
muren staot yoeme hokken mit knienen derin, links oranje
Thrianta’s en rechts zwarte Tans.

Oorlogsknien

Der wordt een jonge ram op een taofeltie ezet, Het dier

is opvallend cranje en hef een mooie kop. De kleur hef
alles te maken mit de oorsprong van het ras. Geert: ‘Dit

ras is rond de oorlog ontstaon, in Assen. Een zekere H.
Andreae wol oranje knienen fokken, allicht um tegen de
Duutsers in te warken. Dat foklen in oorlogstied was nog
niet zo maklkelijk, want in de corlog mussen je oen knienen
inlevern veur het vleis. En aj ze niet inleverden ‘verdwenen’
ze nogal ies’ Harry vult an: 'De naam Thrianta is door
Andreae gekozen omdat het de oude naam voor Drenthe is
Het is dus met recht een Drents oorlogskonijn’

Sachsengold

Geert legt uut: ‘De Thrianta is een combinatie van
meerdere knienenrassen. Andreae kruuste broene Tans met
Madagascar-kleurige Papillons en later met Havanna's. De
oranje kleur komp diels van het Duutse ras Sachsengold
Fokkers mussen der in de loop van de tied steeds weer
Sachsengold deurhen mengen um de kleur te beholden!

Geert Meijering

Intied dat hi

knien op het taofeltie fotografeerd wordt,

Tk bin an de Thrianta's kommen deur Willem
Gils, een maot van mij. Die hef haost zien hiele leven
Thrianta’s had. Maor hij weur ziek en kun niet meer veur de
knienen zorgen. Ik vun dat jammer veur hum en bin hum
gaon helpen. Zodoende bin'’k met Thrianta's begund. Toen
Willem oet de tied kwam, bin'’k dermet deurgaon. Ik wil

dit biezundere ras in ere holden. Dit is het ienige Dréentse
knienenras. Ik perbeer altied um neie Thrianta-fokkers bij
de veriening te kriegen'

vervolgt hij:

Geld van de regering

In hiel Nederlaand bint wel viefduzend meinsen lid van
een kleindierenveriening. Harry Arts is siklcetaris van

de Dreintse Kleindierenveriening en zit in 't bestuur van

de laandelijke bond Kleindier Liefhebbers Nederland,

Hij vertelt: "Kort na de oorlog gaf de regering geld om
kleindieren te fokken. Er was namelijk een tekort aan
dierlijke eiwitten en als mensen zelf dieren hielden, konden

ze één keer in de week vlees eten, bijvoorbeeld lip of konijn.

Der wordt nog steeds knienen efokt um op te eten, mar de
mieste rasknienen gaot naor tentoonstellings. Geert hef al
diverse priezen ewunnen. Knienen zot e liever in het hok
as op zien bord

Oorlengte

Alle knienen van Geert Meijering bint tatoeéerd an de
binnenkaanten van de oren. Zo kuj de leeftied en het
verieningsnummer te weten komen. Over oren espreuken
de lengte van de oren is belangriek bij rasknienen. De ideale
oorlengte veur Thrianta's lig rond de negen centimeter.
Haury vertelt over het keuren tiedens tentoonstelllings,
deur opgeleide keurmeesters: ‘Bij het keuren wordt erop
gelet of het konijn in goede conditie is, of het netjes op de
poten staat, of de pels dicht genoeg is, wat de oorlengte

is en hoe intens oranje de pelskleur is. Ook de oog- en
nagelkleur moet goed zijn, en de geslachtsdelen worden
bekelen!

Een knien kan wel vieftien jaor worden aj hum goed
verzorgt. Mar meinsen laot heur knienen niet altied
inenten tegen RHD en dan gaot ze 26 het hoekie
ze besmet wordt.

mme as

Ik wil dit ienige
Drentse knienenras
in ere holden

Prooidieren
Fokkers doet miest ien of twee nusten per voedster
{vrouwgiesknien) per jaor. Harry: ‘Konijnen kunnen

in principe elke eenendertig dagen wel jongen. In het

Harry Arts en Geert Meijering

wild zogen de voedsters maar één keer per dag. Dat is
omdat konijnen prooidieren zijn. Om als soort te kunnen
overleven, moeten procidieren zovesl mogelijk jongen
krijgen en hun nest niet vaker dan één keer per dag
openkrabben - om niet in de gaten te lopen bij roofdieren’
Meinsen deinkt vake dat het zielig is as knienen de hiele
dag in een holdke zit. Mar het is minder arg as het lek;

as prooidier holdt knienen zich in de natuur ok gedeisd.
‘Ze kruupt weg en zuukt beschutting, zeg Geert. Harry
vervolgt: Jonge konijnen zijn nog onbezonnen, die
spelen wel in de open ruimte. Maar alleen de slimme
jonge konijnen overleven, de dommere worden gepakt,
bijvoorbeeld door roofvogels!

Knienenmelk

Knienen draagt bij an de wetenschap. Ze kunt emélken
worden en de melk wordt gebruukt um medicienen tegen
de ziekte van Pompe te maken, een arge spierziekte

bij meinsen. As knienen eslacht wordt, wordt der

van de harsens knienenharsenpoeier emaakt, veur
wetenschappelijk onderzuuk. Der is een zaodbaank
waoras genetisch matriaal van Thrianta's en aandere
zeldzame knienenrassen bewaard wordt um de diversiteit
te beholden.

Ontmoetingscentrum

Geert hef jaorenlaank ewarkt as elektrotechnicus.

Nao drokke warkdagen waren de knienen een mooie
ofleiding. Sinds zien pensionering is e beheerder van de
dierenweide in Bork. Ok hef e viefhonderd nustkassies
hangen waorvan de resultaten bij-eholden wordt,

en markeert hij in het veurjaor veugelnusten op het
laand van boeren, zodat ze niet vernield wordt deur
laandbouwmachines, ‘De boeren warkt der geweldig an
met, zeg Geert, In zien vrije tied is e dus veule in de weer
mit dieren, Al bint lleindierenshows in feite een sociaal
gebeuren. ‘De Noordshow in Hardenberg is de grootste
show van Nederlaand, daor koj fokkers en liefhebbers

oet alle laanden tegen, aldus Geert. ‘Je moet het zien as
een ontmoetingscentrum.’ Een blik op de website van
Noordshow wes uut dat daor in 2025 mar liefst 2526
knienen waren, van tachtig verschillende rassen. Knienen
bint populair. da's dudelijk. Ze ziet der dan ok arg lief uut!

